
ABSTRAK 

 

 

 

 

Perbandaran merupakan suatu proses pembangunan yang berterusan yang 

akan melampaui sesebuah kawasan. Proses perbandaran yang berlaku akan 

mencorakkan pembangunan kawasan dengan lebih terperinci dan melibatkan 

penggunaan tanah yang lebih intensif bagi maksud pembangunan yang bertujuan 

memenuhi keperluan-keperluan semasa. Pembangunan tidak terancang yang wujud 

di kawasan perbandaran adalah merupakan satu kelemahan pembangunan yang 

direalisasikan oleh warga bandaran, walaupun pada peringkat awal pembangunan 

tidak terancang berada di luar kawasan Pihak Berkuasa Tempatan. Kelemahan sistem 

dalam Pentadbiran Tanah dan kawalan pembangunan membentuk kelompok 

pembangunan yang sukar untuk diubah dan akhirnya menjejaskan kesinambungan 

pembangunan dan akhirnya akan menjadikan lebih merumitkan. Kajian yang 

dilakukan adalah bertujuan untuk memahami dan merungkai masalah pembangunan 

tidak terancang yang terdapat di kawasan perbandaran yang sedang mengalami 

pembangunan yang pesat. Kajian petempatan sediada dilakukan supaya dapat 

memahami situasi sebenar yang akan membawa kepada langkah-langkah 

penambahbaikan yang bersesuaian serta berdaya laksana. Tanggungjawab Pihak 

Berkuasa Tempatan perlu diperjelaskan bagi memastikan peranan yang sewajarnya 

dapat dilakukan untuk memandu pembangunan kawasan secara lebih ekonomik, 

terancang, selamat dan berdaya maju.   Sehubungan dengan itu kebijaksanaan dan 

kecekapan agensi pelaksana perlu dipertingkatkan dan diperkemaskan dalam usaha 

membendung pembangunan tidak terancang dengan pelbagai tindakan pembetulan 

dan pencegahan dalam masa panjang. 

ABSTRACT 

 

 

 

 

Urbanisation is a process of continuous development that would go beyond a certain 

area. Urbanization occurs will shape the development of the area in more detail and 

involves a more intensive use of land for the purpose of development designed to 

meet the current requirements. Unplanned development that exists in urban areas is 

the development of a vulnerability being realized by the citizens of the town, even at 

early stages of development is planned outside the Local Authority area. Weaknesses 

in the system of land administration and development control forming cluster 

development are difficult to change and ultimately affect the continuity of 

development and will eventually make more complicated. The study conducted is to 

understand and unlock the problem of unplanned development in urban areas that are 

experiencing rapid development. Review of existing settlements is done in order to 

understand the real situation that will lead to improvement measures that are 

appropriate and viable exercise. Responsibility of local authorities should be clarified 

to ensure the appropriate role can be done to drive the development of more 

economical, organized, safe and viable. In connection with the wisdom and 

efficiency of implementing agencies needs to be improved and streamlined in order 

to curb unplanned development with a variety of corrective and preventive actions in 

the long term 

BAB 1 

 

 

 

 

PENDAHULUAN 

 

 

 

 

1.1 Pengenalan 

 

 

Masyarakat Malaysia telah mengalami proses tranformasi sejarah yang  

besar dan mendalam dalam satu abad lebih ini, khususnya semenjak kemerdekaan 

pada tahun 1957, perlaksanaan Dasar Ekonomi Baru (DEB) serta kesan globalisasi 

oleh kuasa pasaran. Antara proses yang  telah merombak struktur masyarakat dan 

cara kehidupan penduduk ialah pemodenan perbandaran dan perindustrian. Ketiga-

tiga proses ini telah mencetuskan penghijrahan ke bandar. Di samping itu juga 

urbanisasi yang berlaku telah membawa perubahan ke atas bandar-bandar kecil 

sediada yang telah berkembang sehingga ke pinggir-pinggir bandar.  

 

 

Pada awal tahun 70an kira-kira 26.7 % penduduk tinggal di kawasan bandar 

daripada 10.4 juta orang, dan angka ini terus mendadak meningkat pada 61.8 % pada 

tahun 2000 dan pada tahun 2008 telah meningkat pada 70 %. Kawasan bandar juga 

merupakan tempat tertumpunya pekerjaan, pada tahun 2000 terdapat 84.8 % daripada 

jumlah pekerjaan tertumpu di kawasan bandar dan peratusan ini meningkat lagi pada 

tahun-tahun berikutnya. Kebanyakan pertumbuhan bandar adalah akibat 

pertambahan semulajadi manakala 25 % adalah faktor migrasi desa ke bandar. 

Kawasan bandaran merupakan kawasan yang menjadi tumpuan pembangunan dan 

pelbagai aktiviti ekonomi. Kawasan bandaran juga adalah kawasan yang mempunyai 

kemudahan infrastruktur yang serba lengkap dan serba moden. PBT adalah sebuah 

perbadanan kerajaan yang bertanggungjawab dalam mengurus kawasan perbandaran 

meliputi aspek pembangunan, kesihatan, keselamatan dan kebajikan sosial warga 

perbandaran.  Pihak berkuasa tempatan juga bertanggungjawab menjalankan kerja-

kerja  penyelenggaraan  kemudahan-kemudahan awam seperti penyelenggaraan jalan 

dan kebersihan kawasan seperti pengurusan sistem pepejal. Sehubungan dengan itu 

kawasan perbandaran mempunyai tarikan kepada penduduk untuk mendiami 

kawasan perbandaran.  

 

 

Bandar-bandar akan menjadi nadi pembangunan, di sinilah penguasa 

tempatan memainkan peranan penting untuk menangani cabaran dan menyelesaikan 

pelbagai isu perbandaran. Oleh yang demikian kerajaan tempatan mempunyai 

tanggungjawab yang berat dan perlu mencari penyelesaian yang berkesan terhadap 

keperluan mengawal pembangunan dan di dalam memberikan  perkhidmatan untuk 

penduduk bandar. Oleh itu, penguasa tempatan perlu menjadi pihak tertinggi 

kerajaan dan bukan yang terendah dalam soal penyediaan perkhidmatan kepada 

masyarakat. Proses perbandaran dan perluasan bandar telah membentuk dan 

mengubah pola petempatan serta kejiranan. Dikebanyakan negara membangun 

seperti Malaysia. Perubahan ini berlaku melalui proses perluasan kawasan bandar ke 

zon pinggir bandar yang dikenali juga sebagai proses rebakan bandar. Permintaan 

terhadap ruang bagi pembangunan kawasan perindustrian, kediaman dan pusat 

perniagaan sangat tinggi telah mengasak ke kawasan luar bandar untuk berubah 

menjadi bandar (Duncan et.al 2006) dan akhirnya berubah menjadi bahagian yang 

integral kepada wilayah metropolitan berkenaan (Barnes et.al 2001). 

 

 

Bandar menyediakan pelbagai peluang ekonomi kepada penduduk setempat. 

Pembangunan kawasan bandaran adalah juga ukuran kepada kemajuan yang dicapai 

oleh sesebuah kawasan. Penumpuan aktiviti ekonomi di kawasan perbandaran 

menjadikan setiap ruang gunatanah di kawasan bandaran menjadi mahal dan 

mendapat permintaan tinggi untuk aktiviti perniagaan,perumahan dan perindustrian. 

PBT yang menguruskan kawasan perbandaran mempunyai tanggungjawab  yang luas 

dalam memastikan setiap inci kawasan pentadbirannya dapat dikawal terutamanya  

dalam aspek pembangunan kawasan.  Pelan pembangunan yang disediakan iaitu 

rancangan tempatan yang disediakan adalah dokumen perundangan yang diharap 

dapat memandu pembangunan kawasan yang lebih terancang dengan mengambilkira 

unjuran pembangunan sehingga 10 tahun.  

 

 

KTN pula hanya mengiktiraf tiga jenis kegunaan tanah iaitu untuk kegunaan 

pertanian, bangunan dan industri.  Oleh kerana aktiviti ekonomi gunatanah kawasan 

bandaran yang berbagai dengan permintaan penggunaan tanah yang tinggi 

menyebabkan berlakunya beberapa kesalahan dan pelanggaran terhadap perundangan 

yang sediada. Karenah pentadbiran, kelemahan elemen pemantauan dan 

penguatkuasaan oleh agensi berkaitan sering dikaitkan terhadap kegagalan dalam 

mengawal pembangunan dan penggunaan tanah. Penumpuan aktiviti di kawasan 

bandaran telah menghasilkan pelbagai kesan samada dalam bentuk sosial, ekonomi, 

penyediaan kemudahan awam dan kemampanan kawasan bandaran. Penyediaan 

kemudahan awam di kawasan bandaran umumnya adalah isu utama yang sering  

menjadi perhatian oleh warga tempatan.  Isu berkaitan adalah bagi pembangunan 

sediada seperti tanah pertanian yang telah pecah milik dan telah dijual, dibangunkan 

tanpa kelulusan perancangan (pelan susunatur) akhirnya menjadikan kawasan 

tersebut mengalami kekurangan kemudahan infrastruktur seperti tiada rizab jalan dan 

longkang yang baik. 

 

 

 

 

1.2 Pernyataan Masalah 

 

 

Kajian penyediaan Rancangan Tempatan Daerah Kuala Kangsar 2020 telah 

mengenalpasti kawasan perumahan yang wujud secara tidak terancang sehingga 

menimbulkan masalah kemudahan infrastruktur yang tidak sempurna seperti 

ketiadaan rizab jalan, rizab parit dan sistem pembentungan. Isu kemudahan 

infrasrtuktur juga diadukan oleh penduduk terlibat kepada PBT seperti masalah 

banjir kilat yang berlaku dan jalan yang kecil dan tidak diselenggara. PBT tidak 

dapat menyediakan kemudahan infrastruktur yang sempurna kerana tiada rizab yang 

disediakan dan tertakluk kepada prosedur-prosedur tertentu, contohnya peruntukan 

MARRIS hanya berdasarkan bagi jalan-jalan dan longkang yang direkodkan dan 

mempunyai rizab khas. Sehubungan dengan itu pembangunan infrastruktur bagi 

kawasan pembangunan yang tidak dirancang ini memerlukan peruntukan khas seperti 

peruntukan sumbangan daripada ahli politik tempatan atau daripada kerajaan negeri. 

 

 

Terdapat dua kesalahan yang nyata dilakukan oleh pemilik tanah yang  nyata 

iaitu pertamanya membenarkan tanah milik yang masih berstatus tanah pertanian 

dibina dengan banyak unit rumah yang menyalahi Kanun Tanah Negara. Kesalahan 

kedua pemilik tanah ialah membenarkan tanah dibangunkan dengan unit-unit 

kediaman yang tidak disediakan pelan susunatur dan pelan-pelan berkaitan yang 

perlu diluluskan oleh PBT. Pemilik tanah juga telah menjual petak-petak tanah 

kepada individu-individu dan membenarkan pembinaan rumah di atas kawasan yang 

telah ditandakan secara tidak terancang. Keadaan ini menjadi semakin tidak terkawal 

apabila pembinaan rumah semakin banyak dan menjejaskan keadaan persekitaran 

laluan sempit, saiz jalan tidak mencukupi dan jarak bangunan yang tidak memenuhi 

anjakan bangunan. 

 

 

Dua agensi kerajaan yang terlibat secara langsung dalam pengawalan 

pembangunan dan aktiviti pembangunan  tanah, iaitu Pejabat Tanah dan PBT. 

Kedua-dua agensi ini berperanan dan mempunyai bidang kuasa yang berbeza. Bagi 

PBT setiap bangunan yang terletak dalam kawasan pentadbirannya boleh dikenakan 

cukai taksiran, sehubungan dengan itu kebanyakan bangunan yang dibina walau pun 

tidak menepati keperluan KTN turut dikenakan cukai. Faktor ini dianggap sebagai 

oleh pemilik tanah dan bangunan telah mematuhi atau betul untuk peraturan 

pembangunan, tetapi sebenarnya tidak di bawah peraturan KTN 

 

 

Pihak Kerajaan Negeri mengalami kerugian kerana tidak dapat mengutip 

cukai tanah yang sebenarnya. Manakala PBT terpaksa berhadapan dengan isu-isu 

yang berpanjangan dan sukar ditangani. Fenomena ini sekiranya secara berterusan 

dan tidak terkawal akan menjejaskan perkembangan bandar yang sihat. Kerugian 

akan dialami oleh sektor pentadbiran kerajaan kerana kehilangan cukai tanah dan  

kepada pemilik tanah berisiko sekiranya diambil tindakan oleh agensi penguatkuasa. 

Pemilik tanah tanah juga akan berhadapan masalah-masalah lainya seperti isu 

pemilikan dan waris dan juga kesan kepada nilai pasaran tanah akibat pembangunan 

yang tidak terancang dan mempunyai masalah seperti kekurangan kemudahan asas 

seperti jalan dan longkang  yang sempurna 

 

 

 

 

1.3 Matlamat Kajian 

 

 

Matlamat kajian ini adalah untuk mengkaji kawasan pembangunan yang 

tidak terancang di dalam kawasan pentadbiran PBT bagi mewujudkan pembangunan 

yang selamat dan selesa. 

 

 

 

 

1.4 Objektif kajian 

 

 

i. Mengkaji isu-isu kawasan petempatan sediada yang tidak mematuhi 

peraturan pembangunan PBT. 

 

ii. Mengkaji profil dan pandangan penduduk yang mendiami kawasan 

kediaman sediada. 

 

iii. Mengkaji pendekatan yang digunakan oleh PBT dalam memastikan 

pembangunan yang berlaku di kawasan adalah secara teratur dan 

terancang. 

 

 

 

 

1.5 Skop Kajian  

 

 

Kawasan kajian dipilih ialah kawasan Majlis Perbandaran Kuala Kangsar, 

daerah Kuala Kangsar. Agensi kerajaan yang terlibat secara langsung dalam 

pembangunan kawasan adalah MPKK. Responden kajian adalah pegawai PBT yang 



6 

 

dikenalpasti mempunyai tanggungjawab dan terlibat dalam aktiviti kawalan 

pembangunan. Manakala kaji selidik penduduk ditujukan kepada petempatan yang 

telah dikenalpasti bersesuaian dengan kajan yang sedang dijalankan. 

 

 

 

 

1.6 Kepentingan Kajian 

 

 

Secara umumnya kepentingan kajian adalah melibatkan beberapa pihak yang 

terdiri daripada pihak kerajaan iaitu PBN dan PBT, penduduk serta dari kalangan 

pelabur atau peniaga. 

 

 

1.6.1 Pihak Berkuasa Negeri Dan Pihak Berkuasa Tempatan  

 

 

i. Pengurusan perkhidmatan perbandaran yang lebih cekap dan 

memuaskan hati semua pihak. 

 

ii. Mengurangkan masalah ketirisan hasil cukai yang sepatutnya dikutip 

seperti perlaggaranan syarat penggunaan tanah pertanian yang untuk 

aktiviti perniagaan dan kediaman. 

 

iii. Membaiki imej kerajaan dan untuk mendapatkan kepercayaan 

dikalangan masyarakat awam sering memandang rendah terhadap 

keberkesanan tindakan penguatkuasaan pihak kerajaan. 

 

iv. Membantu mengenalpasti kaedah penyelesaikan masalah yang telah 

lama tertangguh iaitu isu tanah milik yang telah dipecah sempadan dan 

dijual secara tanpa kelulusan PBT dan pentadbian tanah. 

v. Menjadi panduan kepada PBT dan pejabat tanah dalam mengenalpasti 

kaedah penyelesaian bersesuaian dalam membantu penduduk yang 

terlibat. 

 

 

 

 

1.6.2 Di Kalangan Penduduk 
 

 

i. Agihan pembangunan infrastruktur dapat dinikmati secara saksama 

oleh semua pembayar cukai secara adilnya kerana semua 

pembangunan mematuhi peraturan semasa. 

 

ii. Mengurangkan masalah kerosakan dan penyalahgunaan kemudahan 

awam yang disediakan untuk penduduk yang sepatutnya oleh pemilik 

tanah yang melanggar syarat tanah seperti menjalankan aktiviti 

perusahaan yang melibatkan pertambahan aktiviti seperti kenderaan 

berat, pencemaran dan kesan sosial. 

 

iii. Perkhidmatan perbandaran yang lebih cekap dan berkesan dapat 

disediakan oleh PBT apabila pembangunan yang lebih terancang 

dengan penyediaan kemudahan-kemudahan awam yang bersesuaian 

seperti rizab jalan, rizab longkang dan lain-lain kemudahan. 

 

iv. Kawasan persekitaran yang teratur, selamat dan selesa untuk didiami 

yang akan memberikan kualiti kehidupan yang lebih baik kepada 

penduduk yang membawa kepada peningkatkan produktiviti  

1.6.3  Pelabur dan Peniaga 

 

 

i. Mengurangkan masalah penipuan kepada penyewa atau pelabur dalam 

kesempatan mengambil keuntungan oleh pemilik tanah melanggar 

syarat tanah yang dibenarkan. 

 

ii. Memberikan keyakinan pelabur dan menarik lebih banyak aktiviti 

gunatanah yang sihat serta menguntungkan melalui aktiviti 

pembangunan yang diluluskan terutama bagi pelaburan yang 

melibatkan kos yang tinggi dan jangka masa panjang. 

 

iii. Pelaburan yang terjamin oleh kerana segala peraturan dan keperluan 

dalam pembangunan dipatuhi. 

 

iv.  Pematuhan kepada syarat-syarat akan membantu ke arah 

pembangunan aktiviti ekonomi yang berdaya maju. 

 

 

 

 

1.7  Metodologi Kajian  

 

 

Untuk memastikan perjalanan kajian yang ingin dijalankan ini mencapai 

matlamat dan objektif yang telah ditetapkan, perlu kepada perancangan kerja serta 

kaedah kajian yang lebih sistematik, teratur dan jelas. Ini adalah mudah sebagai 

panduan pengkaji bagi memastikan perjalanan kajian yang tepat dan dapat menjawab 

segala persoalan seperti yang dikehendaki dari awal sehingga peghujung pengkajian. 

1.7.1 Peringkat Awal 

 

 

Peringkat awal kajian pengkaji akan menjelaskan dan menetapkan matlamat 

dan objektif kajian. Pengkaji juga menerangkan berkaitan penyataan masalah, 

latarbelakang kajian, skop kajian, kepentingan metodologi serta menyediakan 

kerangka susunan bab-bab penulisan supaya lebih jelas dan mudah difahami bagi 

memastikan hasil kajian yang tersusun dan menepati kehendak kajian dengan 

sempurna.  

 

 

 

 

1.7.2  Peringkat Kajian Literatur 

 

 

Peringkat literatur adalah peringkat kedua kajian. Di peringkat ini pengkaji 

akan melihat dan membentangkan maklumat berkaitan konsep asas secara teori 

mengenai proses perbandaran dan pembangunan gunatanahnya. Konsep asas yang 

akan dijelaskan adalah terdiri daripada difinisi, latarbelakang dan sejarah 

perbandaranan serta proses-proses yang berkaitan terutamanya merujuk kepada 

perancangan dan pembangunan tanah, aspek pengurusan dan kawalan pembangunan 

bandar serta berkaitan tanah, aktiviti-aktiviti dan tanggungjawab pihak terlibat. 

 

 

Pengkaji juga akan mendapatkan maklumat berkaitan proses dan amalan-

amalan yang telah dilaksanakan oleh agensi yang terlibat dalam aktiviti perbandaran 

dan kawalan pembangunan. Agensi terlibat yang telah dikenalpasti adalah terdiri 

daripada PBT yang terlibat secara langsung dalam kawasan pembangunan. 

 

 

Secara umumnya pembangunan kawasan bandaran adalah terletak terus di 

bawah PBT. Berdasarkan bidangkuasa bersandarkan perundangan yang digunapakai 

membantu PBT dalam memastikan setiap pembangunan di kawasan bandaran teratur 

dan selamat serta memenuhi kehendak sosial masyarakat tempatan. Aspek lain yang  

turut diambilkira adalah berkaitan alam sekitar dan penggunaan sumber yang 

ekonomik bagi menghasilkan sebuah pembangunan yang mampan.  

Namun begitu tanah juga adalah dibawah bidangkuasa PBN melalui pejabat 

Tanah Daerah yang diwujudkan di setiap daerah juga meliputi kawasan PBT. KTN 

adalah rujukan utama yang digunapakai oleh Pejabat Tanah dalam menjalankan 

tugas-tugas harian meliputi aspek pentadbiran tanah, kegunaan dan aktiviti  serta 

kawalan penguatkuasaan. 

 

 

Proses perbandaran yang berlaku melibatkan penggunaan ruang iaitu tanah 

memerlukan kesediaan yang lengkap oleh agensi-agensi pentadbiran untuk 

memastikan pembangunan adalah memenuhi semua peraturan yang telah ditetapkan. 

Pemilik tanah mempunyai hak mutlak terhadap tanah, tetapi adalah tertakluk kepada 

peraturan-peraturan dalam aspek penggunaan dan pembangunan tanah.  Aspek 

ekonomi dan keperluan pembangunan perlu diambilkira termasuk keperluan 

penyediaan kemudahan-kemudahan awam untuk dikongsi secara bersama. 

 

 

 

 

1.7.3  Peringkat Pengumpulan Data 

 

 

Dalam memastikan hasil kajian yang realistik dan berdaya laksana adalah 

memerlukan data-data yang  berkaitan dengan kajian yang dijalankan. Data-data 

yang diperlukan bertujuan menjelaskan matlamat dan objektif kajian yang 

ditetapkan. Pengumpulan data adalah terbahagi kepada dua kategori iaitu data primer 

dan data sekunder. 

 

 

Data primer yang diperlukan adalah melibatkan maklumat terkini  yang 

melibatkan aktiviti-aktiviti dan yang amat berkaitan dengan bidang kajian yang 

dijalankan. Kaedah perolehan data primer ini adalah melalui temubual, borang kaji 

selidik dan perbincangan. Kaedah soalselidik yang dibentuk adalah untuk memahami 

dan mendapatkan penjelasan bagi perkara-perkara yang tertentu seperti aktiviti yang 

sedang dilaksanakan, amalan dan kefahaman semasa, untuk mengukur keberkesanan 

kaedah-kaedah yang digunapakai, pendapat, cadangan dan sebagainya yang 

dirasakan perlu semasa menggolah kajiselidik.  

Manakala kaedah temubual dan perbincangan akan dapat membantu 

pengkaji memahami serta mendapatkan penjelasan yang serba lengkap mengikut 

kesesuaian persoalan-persoalan dan maklumat yang diperlukan bagi membantu 

kajian. Dua data primer yang diperlukan iaitu sektor pengurusan awam melibatkan 

PBT dan dari perspektif individu iaitu penduduk kawasana kajian.  

 

 

Kajian lapangan yang dijalankan adalah berbentuk pemerhatian, merekod 

serta kaedah penilaian keadaan semasa terhadap kawasan kes. Ianya perlu 

dilaksanakan supaya dapat menjelaskan sebahagian persoalan-persoalan yang 

diperolehi melalui kajiselidik serta sebagai maklumat-maklumat tambahan yang tepat 

dan lebih realistik dengan keadaan semasa. Pemilihan kajian kes perlu menepati 

kajian yang dijalankan serta sesuai  dari segi lokasi, saiz dan kebolehan perolehan 

maklumat-maklumat dalam membantu kajian. Dalam kajian ini kajian kes yang 

dipilih adalah Kampung Stesen dan penempatan Bukit Merchu Kuala Kangsar, 

Perak. Secara umumnya profil kawasan kajian akan dijelaskan semasa perlaksanaan 

kajian. Kawasan kajian ini dipilih kerana mempunyai ciri-ciri pembangunan yang 

dikaji serta atas faktor kemudahan untuk mendapatkan maklumat kepada pengkaji. 

 

 

Data sekunder yang diperlukan adalah untuk menyokong pemahaman, 

penghuraian kajian dan mendapatkan maklumat-maklumat sokongan yang membantu 

memperjelaskan kajian. Maklumat-maklumat yang boleh diguna dalam kajian boleh 

diperolehi hasil daripada penulisan kajian-kajian, laporan, artikel, jurnal, kertas 

seminar, laporan akhbar, majalah, laman sesawang dan sebagainya. Maklumat-

maklumat ini diperlukan supaya pengkaji dapat memahami, membuat penilaian dan 

perbandingan, mengenalpasti isu-isu, kaedah penyelesaian, pengalaman, pandangan 

dan sebagainya yang dapat disesuaikan dan digunakan dalam proses pengkajian. 

1.7.4 Peringkat Analisis  

 

 

Dalam peringkat analisis, data-data yang diperolehi adalah dari data primer 

dan data sekunder melalui kajiselidik menggunakan borang dan temubual serta data 

daripada kajian lapangan untuk kajian kes dipilih. 

 

 

Pengolahan dan analisis data yang diperolehi akan disesuaikan bagi 

menjawab dan menjelaskan objektif-objektif kajian yang telah ditetapkan. Kajian ini 

telah menetapkan tiga objektif yang perlu dicapai. 

 

 

 

 

1.7.5 Peringkat Cadangan dan Kesimpulan 

 

 

Peringkat akhir kajian adalah merupakan hasil-hasil kajian yang 

berpandukan matlamat dan objektif-objektif kajian yang telah ditetapkan. Rumusan 

hasil kajian dapat dijelaskan dan difahami untuk mendapatkan kaedah yang 

bersesuaian bagi menangani pembangunan yang tidak terancang. Cadangan-

cadangan penambahbaikan dijangka dapat membantu pihak-pihak berkepentingan 

untuk meningkatkan keberkesanan dalam aktiviti kawalan pembangunan.  Ianya 

meliputi cadangan antaranya peningkatan keberkesanan pengurusan dalam organisasi 

pentadbir, peningkatan kefahaman dan kecekapan dalam tugasan, mendidik dan 

meningkatkan kesedaran  serta membaiki persekitaran kawasan bandaran yang lebih 

sihat, selamat dan berdaya maju. 

Rajah 1.1 : Carta Alir Kajian 

PERINGKAT 1: PENDAHULUAN KAJIAN 

Pengenalan terhadap latarbelakang isu-isu kajian 

Menetapkan Matlamat dan Objektif kajian 

PERINGKAT 2: KAJIAN LITERATUR 

Kajian Secara Teori Terhadap Isu Yang Di Kaji 

PERINGKAT 3: PENGUMPULAN DATA 

Menetapkan Kes Kajian : Petempatan Bukit 

Merchu, Kampung Stesen Kuala Kangsar Perak. 

DATA PRIMER 

a) Kaedah Pengumpulan Data: 

Borang Kaji Selidik, Temubual dan  

b) Pemerhatian  

DATA SEKUNDER 

Sumber Daripada Kajian 

Terdahulu, Buku, Majalah, , 

Kertas Seminar dan Lain-Lain 

PERINGKAT 4: ANALISA DATA 
Penganalisaan Data-Data Yang Terkumpul 

Teknik Bersesuian, Perbandingan dan Diskriptif 

JANGKAAN KEPUTUSAN 

i. Meningkatkan Keberkesanan Kawalan Pembangunan di PBT 

ii. Meningkatkan Kesedaran Penduduk  Dalam Aktiviti Pembangunan 

iii. Meningkatkan Keberkesanan Perkhidmatan Perbandaran Oleh PBT  

iv. Aktiviti Pembangunan Yang Mematuhi Peraturan Pembangunan 

 

PERINGKAT 5: CADANGAN DAN KESIMPULAN 
i. Penambahbaikan Aktiviti Kawalan Pembangunan 

ii. Pendekatan Penyelesaian Masalah Pembangunan  

 

TIDAK 

1.7 Susunan Bab 

 

 

Penulisan ini distrukturkan meliputi lima bab utama kajian. Dalam bab 1 ini, 

diterangkan  mengenai perkara-perkara berikut: 

 

 

i. Syarat rujukan yang menerangkan mengenai penyataan isu dan 

masalah , matlamat serta objektif kajian dan metodologi kajian. 

 

ii. Di dalam metologi kajian diterangkan mengenai proses pengumpulan 

data primer dan data sekunder. 

 

iii. Analisis data yang diperolehi dilakukan mengikut kaedah bersesuaian 

bagi mencapai matlamat dan objektif kajian yang disediakan. 

 

 

Dalam bab 2 diterangkan mengenai petempatan yang tidak terancang 

dengan mengambilkira pengalaman beberapa petempatan yang bersesuaian. Aspek 

perancangan bandar dan peraturan-peraturan dalam pembangunan tanah serta aktiviti 

pembangunan dilihat bagi mewujudkan kefahaman pengkaji. Peranan dan 

tanggungjawab pihak-pihak terlibat dalam pembangunan juga dibentangkan. Bab 3 

akan menerangkan kawasan kajian iaitu petempatan Bukit Merchu dan Kampung 

Stesen yang terletak di daerah Kuala Kangsar. Maklumat berkaitan latarbelakang 

kawasan, persekitaran dan keadaan pembangunan semasa kawasan kajian turut 

dibentangkan. 

 

 

Bab 4 akan menerangkan proses pengumpulan data yang ditentukan dalam 

kajian dan kaedah analisis data yang diperolehi. Di peringkat bab ini, aspek-aspek 

yang akan dibentangkan adalah: 

 

 

i. Kaedah pengumpulan data dan pembentangan data yang diperolehi. 

ii. Penganalisaan data-data primer dan sekunder yang dikumpulkan serta 

dianalisis dengan kaedah yang bersesuaian. 

 

 

Bab 5 adalah bab yang membentangkan hasil kajian bagi mencapai 

matlamat dan objektif kajian yang telah disediakan. Dalam bab ini akan 

membentangkan hasil mengikut objektif kajian yang ditetapkan. Menyediakan 

cadangan-cadangan yang bersesuaian bagi meningkatkan keberkesanan peranan dan 

tanggungjawab pihak-pihak terlibat.  

